
Umsögn um frumvarp til laga um meðferð sakamála

Vísað er til tölvupósts ritara allsheijamefiidar, þar sem Lögreglustjórafélagi íslands er gefinn 
kostur á að koma á framfæri sjónarmiðum sínum og viðhorfum vegna frumvarps til laga um 
meðferð sakamála, sem nú er til meðferðar í allsheijamefhd.

Lögreglustjórafélagið hefur á undanfömum misserum farið yfir framangreint fhimvarp, fyrst í 
drögum og síðan eftir að það var lagt fram á Alþingi. Að mati félagsins er í frumvarpinu að 
finna fjölmörg atriði sem eru mjög til bóta frá gildandi lögum, m.a. atriði sem miða að því að 
einfalda málsmeðferð og stytta málsmeðferðartíma, sem hefur mikla þýðingu. Tvö atriði hafa 
félagsmenn gert sérstaklega að umtalsefiii í yfirferð sinni yfir frumvarpið en það eru annars 
vegar skipulag ákæruvalds og hins vegar rannsóknarheimildir lögreglu.

Hvað fyrra atriðið varðar þá liggur fyrir að ekki er gert ráð fyrir miklum breytingum á 
fyrirkomulagi ákæruvalds hvað lögreglustjóra varðar. Áfram er gert ráð fyrir því að þeir fari 
með ákæruvald í tilteknum málaflokkum sem flokka má sem einfaldari mál eða rútínumál. 
Það er mat Lögreglustjórafélagsins að slíkt fyrirkomulag sé skynsamlegt og til þess fallið að 
tryggja eins hraða málsmeðferð og kostur er í smærri og einfaldari málum, t.d. vegna 
umferðarlagabrota. Meginbreytingin á skipulagi ákæruvaldsins í frumvarpinu snýr hins vegar 
að stofnun embættis/embætta héraðssaksóknara og verkaskiptingu héraðssaksóknara og 
ríkissaksóknara. Lögreglustjórafélagið fjallaði töluvert um þessar tillögur á fundum sínum á 
liðnu ári og voru þau sjónarmið reifuð að unnt væri að ná þeim markmiðum sem að er stefnt í 
frumvarpinu með stofhun millistigs innan ákæruvaldsins með öðrum og ekki eins 
kostnaðarsömum hætti og stofnun nýs/nýrra embætta hefur í för með sér. Á það var bent t.d. 
að þessu væri unnt að ná fram með því að hafa ákæruvaldið áfram í höndum lögreglustjóra og 
ríkissaksóknara en færa ákæruvald á fyrsta stigi í öllum tilvikum í hendur lögreglustjóra. Með 
því móti væri tryggt að alltaf væri unnt að skjóta ákvörðun á fyrsta stigi ákæruvalds til aðra 
stjómvalds. Lögreglustjórafélagið gerir ekki tillögu um slíkar breytingar á frumvarpinu en 
telur rétt að benda á að stofhun nýs/nýrra embætta hefur alltaf í för með sér kostnað.

Hvað síðara atriðið varðar þá er ljóst að með frumvarpinu er rannsóknarheimildum og 
úrræðum lögreglu við rannsóknir mála settar frekari skorður en eru í gildandi lögum um 
meðferð opinberra mála. Það er mat Lögreglustjórafélagsins að ekki sé ástæða til þess að 
þrengja heimildir lögreglu þegar kemur að rannsókn sakamála, og raunar væri æskilegt að 
auka við og einfalda enn frekar rannsóknarheimildir lögreglu vegna þeirra breytinga sem við 
blasa vegna aukinnar alþjóðlegrar glæpastarfsemi auk þess sem nefna má notkun netsins og 
tölvutækni í afbrotaheiminum.

Fulltrúar Lögreglustjórafélagsins eru tilbúnir að fara nánar yfir framangreind atriði á fimdi 
allsheijamefiidar.

